
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ, ԱՐՄԱՎԻՐԻ, ԿՈՏԱՅՔԻ, ՇԻՐԱԿԻ ԵՎ ՍՅՈՒՆԻՔԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

              1. Անհրաժեշտությունը
Նախագծի ընդունումը պայմանավորված է ՀՀ Գեղարքունիքի, Արմավիրի, Կոտայքի և Սյունիքի մարզերի մի շարք համայնքներում ուժեղ քամիների և տեղի ունեցած կարկտահարության և ՀՀ Շիրակի մարզի Արթիկ համայնքում՝ հեղեղումների հետևանքով վնասներ կրած բնակիչներին և համայնքներին աջակցություն ցուցաբերելու հանգամանքով:
            2. Ընթացիկ իրավիճակը և խնդիրները
ՀՀ Կոտայքի և Արմավիրի մարզերի մի շարք համայնքներում  ս/թ հունիս և հուլիս ամիսներին հորդառատ անձրևների և կարկտահարության հետևանքով տուժել են բնակիչներ, բնակելի տներ և օժանդակ շինություններ, ինչպես նաև վնասվել են մի շարք գյուղամիջյան ճանապարհներ, կամուրջներ, հենապատեր:
 Անհրաժեշտ է ՀՀ Արմավիրի  մարզի մի շարք համայնքների բնակիչներին աջակցելու նպատակով տրամադրել 21,875.0 հազ. դրամ, Շիրակի մարզի Արթիկ համայնքի բնակիչներին՝ 3,800.0 հազ. դրամ:
ՀՀ Գեղարքունիքի մարզում հորդառատ անձրևների պատճառով դժվարանցանելի և որոշ հատվածներում նույնիսկ անանցանելի են դարձել Հ30-Անտառամեջ՝  4,5 կմ և Հ30-Կալավան՝ 7 կմ մարզային նշանակության ճանապարհները:
Տեղում կատարված ուսումնասիրությունից պարզվել է, որ նշված ճանապարհների անցանելությունն ապահովելու համար անհրաժեշտ է իրականացնել հողային պաստառի վերականգնման և առանձին հատվածներում ջրահեռացման առուների ակոսահանման աշխատանքներ, որոնց համար համաձայն հաշվարկների համապատասխանաբար կպահանջվի 4,0  և 6,0 մլն դրամ:
2016թ. հունիսի 24-ին տեղացած անձրևի և կարկուտի պատճառով առաջացած ջրհեղեղից անանցանելի են դարձել Կարճաղբյուր համայնքի ներկամայնքային ճանապարհները շուրջ 5 կմ: Ճանապարհների վերանորոգման համար կպահանջվւ 5,0 մլն դրամ:


ՀՀ Սյունիքի մարզի Կապան համայնքի վնասված ճանապարհների վերականգման համար կպահանջվի շուրջ 55 մլն դրամ:


           3.Կարգավորման նպատակը

       ՀՀ մարզերում ուժեղ քամիների, տեղացած հորդառատ անձրևների և կարկտահարության  հետևանքով հասցված վնասների հետևանքների վերացումը:     
           4. Նախագծի մշակման գործընթացում ներգրավված ինստիտուտները և անձիք
   Նախագծի մշակումն իրականացվել է ՀՀ տարածքային կառավարման և զարգացման  նախարարության կողմից։

            5. Ակնկալվող արդյունքը
   ՀՀ մարզերի մի շարք  համայնքների և բնակիչների կրած վնասների  փոխհատուցում:

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության Գեղարքունիքի, Արմավիրի,Կոտայքի, Շիրակի և Սյունիքի մարզպետարաններին գումար հատկացնելու, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
[bookmark: _GoBack]«Հայաստանի Հանրապետության Գեղարքունիքի, Արմավիրի,Կոտայքի, Շիրակի և Սյունիքի մարզպետարաններին գումար հատկացնելու, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
